
				এই পাতাটির মুদ্রণ সংশোধন করা প্রয়োজন। 
О е ब्रॉख ७ध& !
হইয়াছে, বালকদের জন্ত বেদনায় সমস্ত দেশের হৃদয় বিদীর্ণ হইতেছে— দুঃখ আরো কত সহ করিতে হইবে জানিনা । *.
দুঃখ সহ করা তত কঠিন নহে কিন্তু দুৰ্ম্মতিকে সম্বরণ করা অত্যন্ত দুরূহ। অন্যায়কে অত্যাচারকে একবার যদি কৰ্ম্মসাধনের সহায় বলিয়া গণ্য করি তবে অন্তঃকরণকে বিকৃতি হইতে রক্ষা করিবার সমস্ত স্বাভাবিকশক্তি চলিয়া যায় ;—দ্যায়ধৰ্ম্মের ধ্রুব কেন্দ্রকে একবার ছাড়িলেই বুদ্ধির নঃত ঘটে, কৰ্ম্মের স্থিরতা থাকেনা—তখন বিশ্বব্যাপী ধৰ্ম্মব্যবস্থার সঙ্গে আবার আমাদের ভ্রষ্ট জীবনের সামঞ্জস্য ঘটাইবার জন্য প্রচণ্ড সংঘাত অনিবাৰ্য্য হইয়া উঠে ।
সেই প্রক্রিয়া কিছুদিন হইতে জামাদের দেশে চলিতেছে একথা নম্র হৃদয়ে দুঃখের সহিত আমাদিগকে স্বীকার করিতেই হইবে। এই আলোচনা আমাদের পক্ষে একান্ত অপ্রিয়, তাই বলিয়া নীরবে ইহাকে গোপন করিয়া অথবা অত্যুক্তিদ্বারা ইহাকে ঢাকা দিয়া অনিষ্টকে সাংঘাতিক হইয়া উঠিতে দেওয়া আমাদের কাহারো পক্ষে কর্তব্য নহে।
আমরা সাধ্যমত বিলাতী পণ্যদ্রব্য ব্যবহার না করিয়া দেশীয় শিল্পের রক্ষা ও উন্নতি সাধনে প্রাণপণে চেষ্টা করিব ইহার বিরুদ্ধে আমি কিছু বলিব এমন আশঙ্কা করিবেন না । বহুদিন পূৰ্ব্বে আমি যখন লিখিয়াছিলাম—
নিজহস্তে শাক অন্ন তুলে দাও পাতে, তাই যেন রুচে,— মোটাবস্ত্র বুনে দাও যদি নিজ হাতে, তাহে লজ্জা ঘুচে;— তখন লর্ড কর্জনের উপর আমাদের রাগ করিবার কোনো কারণই ঘটে নাই এবং বহুকাল পূৰ্ব্বে যখন স্বদেশী ভাণ্ডার স্থাপন করিয়া দেশীপণ্য প্রচলিত করিবার চেষ্টা করিয়াছিলাম তখন সময়ের প্রতিকূলতার বিরুদ্ধেই আমাদিগকে দাড়াইতে হইয়াছিল ।
তথাপি, দেশে বিদেশী পণ্যের পরিবর্তে স্বদেশী পণ্য প্রচার যত বড়

